
ఓటీటీ రైట్స్‌లో ‘కమల్’ 
సరికొత్త రికార్డు ..
కమల్‌హాసన్‌.. తాజాగా ఈ సీనియర్ హీరో 
నటిస్తున్న చిత్రం ‘థగ్ లైఫ్’. ఈ మూవీ షూటింగ్ 
దశలోనే ఉండగానే సరికొత్త రికార్డు లు సృష్టించిం -
ది. షూటింగ్ పూర్తి కాకుండానే ఏకంగా 150 కోట్ల 
రూపాయల వ్యాపారం జరిగింది. కమల్ హాసన్ 
సినిమాలను అన్ని రకాల ఆడియెన్స్ చూస్తారు. 
మరీ ముఖ్యంగా ఫ్యామిలీ ఆడియన్స్ ఎక్కువగా 
ఈ నటుడి సినిమాలను ఇష్టపడతారు. ఈ కారణం-
గానే ఆయన సినిమాకు ఓటీటీలో కూడా భారీగా 
డిమాండ్ ఏర్పడింది. ఇక మణిరత్నం సినిమాలను 
ఫ్యామిలీ ఆడియన్స్ కూడా ఇష్టపడతారు. అందుకే 
‘థగ్ లైఫ్’ సినిమాపై భారీ హైప్ క్రియేట్ అయింది. 
సాధారణంగ సినిమా షూటింగ్ పూర్తి అయ్యి టీజర్, 

సాంగ్ లేదా ట్రైలర్ చూసిన తర్వాత సాధారణంగా 
ఓటీటీ కంపెనీలతో డీల్ మొదలవుతుంది. అయితే 
కొన్ని సినిమాలకు షూటింగ్ పూర్తి కాకముందే భారీ 
డిమాండ్ ఏర్పడుతుంది. ఆ బాటలోనే ‘థగ్ లైఫ్’ 
సినిమా కూడా నడుస్తోంది. షూటింగ్ ఇంకా కొన -
సాగుతుండగానే ఓటీటీ ప్రసార హక్కులు అమ్ముడు -
పోయినట్లు  వార్తలు వస్తున్నాయి. ‘థగ్ లైఫ్’ సినిమా 
ప్రసార హక్కులను నెట్‌ఫ్లిక్స్ ఓటీటీ సంస్థ రూ.150 
కోట్లు  చెల్లించి సొంతం చేసుకున్నట్లు  తెలుస్తోంది. 
‘థగ్ లైఫ్’ చిత్రానికి ఎఆర్ రెహమాన్ సంగీత దర్శ-
కత్వం వహిస్తున్నారు. ఈ చిత్రంలో శింబు, త్రిష 
కృష్ణన్, పంకజ్ త్రిపాఠి తదితరులు నటిస్తున్నారు. 
ఈ సినిమా 2025లో విడుదల కానుంది.

ఆర్జీవీ ‘శారీ’ నుంచి
 రొమాంటిక్‌ సాంగ్ రిలీజ్

రాంగోపాల్ వర్మ.. కాంట్రవర్సీ టాపిక్స్‌తో పాటు నిజ జీవిత సంఘటనల 
ఆధారంగా సినిమాలు తీసే సెన్సెషనల్ డైరెక్టర్‌గా వర్మకు ఇండస్ట్రీలో 
మంచి గుర్తింపు ఉంది. తాజాగా ఆయన తెరకెక్కిస్తు న్న సినిమా ‘శారీ’. ఈ 
సినిమా నుంచి రొమాంటిక్‌ సాంగ్‌ను మేకర్స్‌ విడుదల చేశారు. నిజ జీవిత 
ఘటనల మేళవింపుతో రూపొందుతున్న సైకలాజికల్‌ థ్రిల్లర్‌గాొ ‘శారీ’ 
విడుదల కానుంది. సత్య యాదు, ఆరాధ్య దేవి లీడ్‌ రోల్స్‌లో నటిస్తు న్నా-
రు. గిరి కృష్ణ కమల్‌ దర్శకత్వంలో ఆర్‌జీవీ ఆర్వీప్రొడక్షన్స్‌ పతాకంపై రా -

మ్‌గోపాల్‌వర్మ, రవి వర్మ ఈ చిత్రాన్ని నిర్మిస్తు న్నారు. తెలుగు, హిందీ, 
తమిళ, మలయాళ భాషల్లో  ఈ చిత్రాన్ని నవంబర్‌లో విడుదల చేయాలను -
కుంటున్నారు. ఉత్తరప్రదేశ్‌లో ఎంతోమంది అమాయకమైన మహిళలను 
హత్యాచారం చేసిన ఓ శారీ కిల్లర్‌ ఆధారంగా ఈ సినిమా ఉంటుంది. 
చీరలో ఉన్న అమ్మాయిని చూసి, ఆమెతో ప్రేమలో పడిన తర్వాత ఓ 
అబ్బాయి జీవితం ఎలా భయానకంగా మారింది అన్నదే ఈ 
చిత్రకథాంశమని గతంలో యూనిట్‌ పేర్కొంది.

బిజినెస్‌‌లోకి.. 
హీరోయిన్ నేహాశర్మ 
హీరోహీరోయిన్లు  వ్యాపారాలు చేయడం 
కొత్తేం కాదు. తెలుగు హీరోలు చాలామందికి 
హైదరాబాద్‌లో పబ్బులు, రెస్టారెం ట్స్, జిమ్స్ 
ఉన్నాయి. ఓవైపు యాక్టింగ్ చేస్తూనే మరోవైపు 
ఈ బిజినెస్ వ్యవహరాలన్నీ చూస్తుంటారు. 
స్టా ర్ సెలబ్రిటీలందరూ ఇలా రెండు చేతులా 
సంపాదించేస్తుంటారు. ఇప్పుడు ఈ లిస్టు లో 
హీరోయిన్ నేహాశర్మ కూడా చేరింది. బిహార్‌కి 
చెందిన ఈమె.. రామ్ చరణ్ తొలి సినిమా 
‘చిరుత’తో హీరోయిన్ అయింది. తెలుగులో 
‘కుర్రాడు’ అని మరో మూవీ చేసింది. ఆ 
తర్వాత పూర్తిగా బాలీవుడ్‌కి షిఫ్ట్ అయిపో -
యింది. మధ్యలో మలయాళ, పంజాబీలో 
తలో చిత్రంలో నటించింది. రీసెంట్‌గా 
‘బ్యాడ్ న్యూజ్’ మూవీలో కనిపించింది. ప్ర -
స్తుతం ‘హేరా ఫేరీ 3’లో నటిస్తోంది. నటిగా 
ఓ మాదిరిగా బిజీగా ఉంటున్న నేహ శర్మ.. 
దీపం ఉండగానే ఇల్లు  చక్కబెట్టు కోవాలనే 
రీతిలో ఢిల్లీలోని వసంత విహార్‌లో ‘కాల్ మీ 
టెన్’ పేరు జపనీస్ రెస్టారెంట్‍  ప్రారంభించిం -
ది. తద్వారా కొత్త రంగంలోకి అడుగుపెట్టింది. 
ఒకవేళ ఇది విజయవంతమైతే నటిగా కెరీర్ 
డౌన్ అయినా సరే ఆర్థికంగా ఇబ్బంది ఉండ-
దనమాట.

చిరు స్టెప్పులకు.. గిన్నిస్‌‌ బుక్‌‌ లో చోటు
మెగాస్టా ర్ చిరంజీవికి అవార్డు లు కొత్త ేం కాదు. నంది 

అవార్జు ల నుంచి పద్మ విభూషణ్ వరకూ ఎన్నో అవార్డు లను 
అందుకున్నారు. చిరంజీవి ఇంకోసారి తెలుగువారు 
గర్వించేలా చేశారు. తాజాగా గిన్నిస్ బుక్ ఆఫ్ వరల్డ్  
రికార్డ్స్‌లోకి చిరంజీవి ఎక్కారు. హైదరాబాద్‌లో 
జరిగిన కార్యక్రమంలో గిన్నిస్ బుక్ ఆఫ్ వరల్డ్  రికార్డ్స్ 
సర్టిఫికెట్‌ను బాలీవుడ్ స్టా ర్ ఆమిర్‌ఖాన్ చిరుకి 
అందించారు. గిన్నిస్ వరల్డ్  రికార్డ్స్ ప్రతినిధులు కూడా ఈ 
కార్యక్రమంలో పాల్గొ న్నారు. 156 సినిమాల్లో  537 పాటల్లో  
24 వేల డ్యాన్స్‌ మూమెంట్స్‌ చేసిన నటుడిగా 
రికార్డ్‌లోకెక్కారు. 1978లో సెప్టెంబర్ 22న చిరంజీవి 
తొలి సినిమా రిలీజ్ అయ్యింది. తొలి సినిమా రిలీజ్ డేట్ 
రోజే గిన్నిస్‌ బుక్‌లో చోటు దక్కింది. ఈ విషయం 

ఇప్పటికే సోషల్ మీడియాలో తెగ వైరల్ అవుతోంది. 
చిరుకి గిన్నిస్ రికార్డు  దక్కడంపై ఫ్యాన్స్ ఫుల్ ఖుషీగా 
ఉన్నారు. మెగాస్టా ర్‌కి శుభాకాంక్షలు చెబుతూ పోస్టు లు 
పెడుతున్నారు. మెగాస్టా ర్ చిరంజీవి హ్యాష్ ట్యాగ్ ప్రస్తు తం 
ట్రెండింగ్‌లో ఉంది. ‘నేను ఎదురు చూడని గొప్ప గౌరవం 
ఇది.  నటన కంటే డ్యాన్స్‌పై నాకు ఉన్న ఇష్ట మే గిన్నిస్‌ 
రికార్డ్‌ రావడానికి కారణం అనుకుంటా. డ్యాన్స్‌ అనేది 
నాకు ఎక్స్‌ట్రా క్వాలిఫికేషన్‌. కొరియోగ్రాఫర్స్ వల్ల కూడా 
నా డ్యాన్స్‌లకు క్రేజ్‌ పెరిగింది. డ్యాన్స్‌కు అవార్డు  
వచ్చినందుకు సంతోషం’ అని అవార్డు  అందుకున్నాక 
చిరంజీవి వ్యాఖ్యానించారు. ఇక ఈ ఏడాది మొదట్లో  దేశ 
రెండో అత్యున్నత పౌర పురస్కారం పద్మ విభూషణ్‍ను 
చిరంజీవి అందుకున్నారు.

ఎన్టీఆర్ నట విశ్వరూపం..
 దేవర ట్రైలర్ రిలీజ్

యంగ్ టైగర్ ఎన్టీఆర్‌ తాజాగా నటించిన పాన్ ఇండియా మూవీ ‘దేవర’. 
కొరటాల శివ డెరైక్ట్ చేసిన ఈ మూవీలో జాన్వీ కపూర్ హీరోయిన్‌గా నటి -
స్త ోంది. బాలీవుడ్ నటుడు సైఫ్ అలీఖాన్ విలన్‌గా నటిస్తు న్నాడు. ఇప్పటి -
కే విడుదలైన మూడు లిరికల్ సాంగ్స్ మిలీయన్ వ్యూస్ రాబట్ట గా ఆ 
మధ్య వచ్చిన ట్రైలర్ సినిమాపై అంచనాలను అమాంతం పెంచేసింది. 
ఈ సెప్టెంబర్ 27న వరల్డ్  వైడ్ గ్రాండ్‌గా రిలీజ్ కానుంది. తాజాగా, ఈ 
చిత్రం నుండి మేకర్స్ మరో ట్రైలర్ రిలీజ్ చేశారు. యంగ్ టైగర్ మాస్ 

సంభవం అనే చెప్పాలి. ఈ చిత్రంలో టైగర్ ద్విపాత్రాభినయం చేశాడు. 
దేవర పాత్రలో ఎన్టీయార్ చెప్పిన’ భయం పోవాలంటే దేవుడి కథ  
వినాలా – భయం రావాలంటే దేవర కథ వినాల’ సముద్రం ఎక్కాల, 
సముద్రం ఏలాల’ వంటి డైలాగ్స్  ట్రైలర్‌కే  హైలెట్‌గా నిలిచింది. ఫ్యాన్స్ 
ఏదైతే కోరుకున్నారు అంతే స్థా యిలో అదే రీతిలో గ్రాండ్ స్కేల్‌లో ట్రైలర్ 
కట్ చేశారు. దీంతో ఈ సినిమా కోసం తెలుగు రాష్టా ల ప్రేక్షకులు 
ఎంతగానో ఎదురు చూస్తు న్నారు.


